
Kantuz Eguna izango da larunbatean eta
abesbatza kontzertu berezia ari da prestatzen

KANTUZ Egunerako pres-
tatzen ari da Kantuz abesba-
tza buru-belarri. Kantuz
Eguna abesbatzak urtean
egiten duen kontzerturik
garrantzitsuenetakoa da, eta

herriko abesbatzaren jarrai-
tzaileek asko estimatzen
dutena. Abesbatzak jakina-
razi duenez, denetariko
abestiak sartu dituzte egita-
rauan eta tartean badira ba-

tzuk berriak. 
Guztira 13 dira abestuko

dituzten kantuak: Heleluyan,
Kantuz gara, Canción de jinete,
Ama, Laudate pueri dominum,
Hymne a la nuit, Nahi zuyayin,

Te quiero, Bell quitiens mavie,
Ojos brujos, Errotazaia, Volver
eta Pais Basque. 

Kontzertua arratsaldeko
19:30etan izango da, Mila-
grosan. \\

Kontzertua arratsaldeko 19:30etan izango da, Milagrosan.

Y K O X K A
Ezinduen elkarteak
bilera gaur 

Koxka Hernaniko ezinduen
elkarteak bilera irekia egingo
du gaur. Elkartea legalki osa-
tzeko prozesuaz eta kirolde-
gia berritzeko proiektuan
parte hartzeaz hitz egingo
dute. 17:00etan, Biterin. \\

Y G O I Z  E G U Z K I
Tristura eta 
ezkortasunari
buruzko 
hitzaldia gaur

Goiz Eguzki zentro soziale-
an gaur hitzaldia izango da,
ezkortasunari eta tristurari
aurre egiteko teknikei buruz.
Gaur, arratsaldeko
17:00etan. \\

Y E R R O M E S A L D I A
Lurdeserako 
izen ematea gaur 
bukatuko da

Datorren ekainaren 1ean
erromesaldia antolatu dute
Lurdesera. Gaur da izena
emateko azkeneko eguna.
San Joan Bataiatzailea
parrokiko bulegoan, 20:00-
etatik 21:00etara. \\

Y U R R E T X A
Hechora joateko
izen emateko 
azken eguna gaur 

Urretxa Mikologi Elkarteak irte-
era antolatu du Hechora hila-
ren 24rako. Gaur bukatuko da
izena emateko epea, elkartea-
ren bulegoan, Kale Nagusiko
6garren zenbakian. \\

Y U D A L A
Gobernu 
batzarra gaur

Gobernu batzarra izango da
gaur. Besteak beste,
Orbegozo urbanizatzeko egi-
tasmoaz eta udaleku irekiak
koordinatzeko zerbitzuaren
adjudikazioaz hitz egingo
dute. Gaur, 14:00etan. \\

BATZARRA deitu dute Ere-
ñotzun larunbaterako. Apai-
zetxe berritua  izango da ba-
tzarreko gaietako bat. Apai-
zetxea, eliza ondoko eraiki-
na, Elizarena da eta urte
jakin batzuetan auzoari utzi
dio erabiltzeko. Apaizetxeko
obretako lehenengo fasea
duela gutxi bukatu dute, eta
auzolanean garbitu eta txu-
kun-txukun utzi ondoren,
prest dago ikusteko eta era-
biltzeko. Egindako lanaren
emaitzak ikusteaz gain, erai-
kinari zein erabilera eman
ere eztabaidatuko dute. 

Auzo-udalaz ere hitz
egingo dute batzarrean. 2006-
an Hernaniko Udalak pleno-
an onartu zuen auzo-udalaren
prozesua martxan jartzea
Ereñotzun. Auzo-udala Her-
naniko Udalak Ereñotzun
izango lukeen delegazio mo-
duko bat izango litzateke,
bere konpententzia, baliabide
eta aurrekontuarekin. Mo-
mentuan auzo-udala zein bal-
dintzatan gauzatuko litzate-
keen negoziatzen ari dira. 

Batzarra goizeko 10:30-

etan izango da, Apaizetxean.
Auzotar guztiak gonbidatu
dituzte.

San Antoniotako kartela
Bestalde, laister izango diren
San Antonio jaietarako pres-
tatzen ari dira Ereñotzun.
Aurten lehenengo aldiz anto-

latu dute jaietarako kartel
lehiaketa eta dagoeneko era-
baki da zein den irabazlea:
Okene Abrego. Ereñotzuko
auzo elkarteak finalera iritsi
diren beste bi lan ere aipatu
nahi izan ditu, Jon Mari Bea-
sainena eta Leire Lunaro-
rena, hain zuzen. Auzo

elkarteak eskerrak eman
nahi izan dizkie parte hartu
duten guztiei eta animatu
nahi izan ditu datorren urte-
an berriro ere aurkezteko.
San Antoniotako programa
laister argitaratuko da eta
bertan ikusi ahal izango da
kartel irabazlea. \\

Apaizetxeari eta auzo-udalari buruzko
batzarra larunbatean, Ereñotzun

San Antoniotako kartel lehiaketa Okene Abregok irabazi du eta finalera iritsi dira
Jon Mari Beasain eta Leire Lunaroren lanak. 

Apaizetxea auzolanean garbitzen,  h i laren 10ean.

Behe lainoarekin esnatuko ga-
ra, baina hauek desagertu eta
ostarteak zabalduko dira. Arra-
tsaldean xirimiria egin dezake.
Tenperaturak goranzko joera. (e

us
ka

lm
et

)GAUR BIHARGiro atsegina izango da. Tenpera-
tura epeltzen joango da eta termo-
metroak 20 ºCtik gertu ibiliko dira.
Ostarteak eta lainoak tartekatuko
dira.

Zaborrak noiz eta nola bota
behar diren gogorazi die Udalak

merkatari eta herritarrei 
Kontainer ezberdinak nola erabili behar diren eta etxeko tresnak noiz

eta nola bota behar diren azaldu du Udalak, besteak beste.

HERNANIKO Udalak zabo-
rrak noiz eta nola bota behar
diren gogorarazi nahi izan
die herritarrei eta merkata-
riei. Bestalde, altzariak eta
tresna haundiak nola erretira-
tu azaldu du, baita kolore ez-
berdinetako kontainerretan
zer bota behar den ere bai.
Azkenik denda ezberdinek
zaborrak noiz eta nola bota
behar dituzten azaldu du. 

Tresna haundiak eta 
altzariak
Etxeko tresna haundiak eta
altzariak ezin dira edozein
egunetan erretiratu. Udalak
azaldu duenez, aldez aurre-
tik, 943 33 23 11 telefonora
deitu behar da eta tresnak
non utziko diren azaltzeaz
gain, tresna kopuruaren in-
guruko informazioa ere utzi
behar da erantzungailuan.
Altzariak astearte gauetan
utzi beharko dira kontainer
ondoan. Bide batez, gogora-
razi dute, ahal dela, kontuz
ibiltzeko, tresna haundiek ez
dezaten espaloi osoa hartu. 

Kontainer ezberdinak 
nola erabili
Etxean sortzen diren honda-
kin ezberdinak nola bota
behar diren ere gogorarazi du
Udalak. Zaborrak ondo itxita-
ko plastikozko poltsetan bota
behar dira kontainerretara,
arratsaldeko 19:00etatik
22:00etara. Poltsak ondo itxita
egon beharko dute, jariorik
gabe. Zaborrak behar bezala
ez botatzeagatik lurrean zer-
bait geratzen bada, sortutako
zikinkeriaren erantzulea era-
biltzailea dela azaldu du
Udalak. 

Horrez gain, Udalak eska-
tu die herritarrei gaika sail-
katu daitezkeen zaborrak,
bakoitza bere kontainerrean
botatzeko:

• Edukiontzi urdina: etxe-
etako paper eta kartoia jaso-
tzeko bakarrik erabiliko da.
Ezingo dira bertan sartu en-
presa eta merkataritza gune-
etako paper eta kartoiak.

• Edukiontzi horia: plasti-
kozko, metalezko eta brick
ontziak biltzeko bakarrik
erabiliko da. Edukiontzi ho-

rian ezin dira honako gai
hauek sartu: jostailuak, elek-
trogailu txikiak, biberoiak,
gomazko eskularruak, orra-
ziak, hortzetako zepiloak, el-
tzeak, zartagina eta etxerako
gainerako tresnak eta oroko-
rrean aipatutakoen antzekoak
diren elementuak. 

• Edukiontzi txiki horia.
Pilak: botoi pilak eta ohiko
pilak jasotzeko erabiliko dira. 

Merkatarientzako 
kartoia jasotzeko zerbitzua
Merkatariei dagokienean,
Udalak garbi utzi nahi izan
du, lehen aipatutako kontai-
nerretan dendek ezin izango
dutela kartoirik utzi. Honen
harira, azaldu du, kartoi
kopuru haundia sortzen du-
ten dendek eskura dutela atez
ateko zerbitzua, debalde, San
Markos Mankomunitateak
eskaintzen duena. Kartoi bila
asteartean pasatzen dira, den-
daz denda, goizeko 09:00eta-
tik aurrera. Zerbitzua jasotzen
ez dutenek lehenbailehen
eman behar dute izena, zerbi-
tzua jasotzen hasteko. 

Irekitzen den edozein den-
da berrik zerbitzu honetan
izena eman beharko du, jar-
duerako udal baimena
eskuratzeko. 

Fruta dendak
Fruta denden kasuan, Udalak
aipatu du dendetatik sortzen
diren plastiko edo kartoizko
ontziak ezin direla bide publi-
koan edota kontainerretan

utzi. Ontziak Lasarten horre-
tarako  prestatutako Merka-
bugati zonaldera eraman
behar dira, edo bestela, ohiko
hornitzaileari itzuli. 

Fruta eta barazki hondaki-
nak, zuzenean eta inolako ont-
zirik erabili gabe, bota behar-
ko dira ohiko edukiontzira.
Hau 20:00etatik 22:00etara
egin behar da. 

Udalerrian fruta denda
berri bat irekiko balitz, orain
arte azaldutakoak bete be-
harko ditu. \\

Y  IRAGARKI  MERKEAK Y

Sukalderako laguntzailea behar dugu Igeldoko sagardotegi batean lan egiteko, asteburuetan.
Interesatuek deitu: 635 746 559

Pixua salgai Floridan (La Cumbren). 60 m2 ditu, 2 logela, egongela, sukaldea, komuna, 
60 m2ko garnbara eta trasteroa. Deitu: 627 501 957

Hernanin aukerako pixua salgai. Sukaldea, 3 logela, komuna, kalefakzioa... Kanpoaldera.
Deitu: 628 116 949.

BIDEA masajeak. Santa Barbara auzoa. Tel.: 656 78 64 15 (aurretik deitu).
Xanti Masajista. Kirol masajea, TP de Cyriax, kiropraxia, osteopatia xamurra, bioaktibadore neuro-

logikoa, kinesiologia, reflexologia. Deitu: 943 33 07 35 (Lizeaga, 2 P- 1 B).
Yolanda estetika zentrua. Argi zapaldu bidezko depilazioa (azken berrikuntza), mantxa eta

Kuperros. Haserako eskaintza.  Froga dohainik. Atzieta 2, behea. Tel. 943 55 32 78.
Argia zentroa. Masajea, akupuntura, diafreoterapia, kiropraxia, erreflejo ajustea eta bertebrala, kro-

moterapia, drainaje linfatikoa… Antziola 39 (Mendi mendian, 2). 943 55 76 76
Argia zentroa. Balneoterapia-spa, gorputz eta aurpegi tratamenduak, oinen eta eskuen estetika.

Eskatu ezazu programa informatiboa. Antziola 39 (Mendi mendian, 2). 943 55 76 76
Iñigo Royo Masajista. Masajea, naturopatia, akupuntura, ajuste neurologiko eta bertebrala,

reflexologia, auriculoterapia,...:   943 33 28 94 - 626 80 76 33 (Agustindarren plaza, 4)

ESKERTZA
Manuel  Luis  A lmena

‘KATXO’
Orain egun gutxi hil zen

Manuelen emazteak, seme-alabek eta gainerako ahai-
deek eskerrak eman nahi dizkizuegu, modu batera
edo bestera, gure ondoan izan zareten guztiei

ESKERRIK ASKO GUZTIAGATIK

Hernanin, 2008ko maiatzaren 20an

Eskelak
Eskelak ilunabarreko 20:30ak arte jasoko dira. Izen abizenak, eskela jartzen duenak eskatu bezala
errespetatuko dira eta funeraria bidez jasotzen den kasuetan, jaso bezala.

Udalak eskatu die herritarrei zaborrak gaika sailkatzeko. 

Z e n b a i t  o h a r

ALTZARIAK
Astearte gauetan utzi behar
dira. Aldez aurretik telefonoz
deituta: 943 332 311 

BETIKO KONTAINERRA
Poltsak ondo itxita bota behar
dira, eta 19:00etatik 22:00etara.

MERKATARIEN KARTOIA
Eskura biltzen da, debalde, 
asteartero, 09:00etatik aurrera.
Aldez aurretik izena eman behar
da. Merkatariek ezin dute kar-
toia edukiontzi urdinera bota.

FRUTA DENDAK
Ontziak eta plastikoak Lasarteko
Merkabugatira eraman behar
dituzte, edo hornitzaileari itzuli.

Frutak eta barazki hondarrak
zuzenean kontainerrera bota
behar dituzte, poltsa edo ontzie-
tean sartu gabe. 20:00etatik
22:00etara.

Y E R A K U S K E T A
Haurrek ingurumenari buruz egindako
lanak ekainean ikusi ahal izango dira

Biterin ingurumenari buruzko erakusketa zegoen iragarrita egun
hauetarako, haurrek egina. Jakinarazi dute erakusketa ekainaren
9tik 13ra izango dela. Arratsaldeko 17:00etatik 19:00etara, 
Biteri kultur etxean. \\

Y T X A N T X A N G O R R I  E L K A R T E A
Senda Viva parkera joateko plazak 
badaude oraindik ere

Txantxangorri elkarteak
Nafarroako Senda Viva parkera
irteera egingo du ekainaren
7an. Irteerak 15 euro balio du
haurrentzat eta 30 euro hel-
duentzat. Prezioaren barruan
sartzen da autobusa eta parke-
ko jatetxean egingo duten baz-
karia. Urteroko moduan, marrazki, idazlan eta argazki lehiaketa
izango da. Izena eman nahi duenak Txantxagorriko bulegora joan
behar du.  \\

X M U S  T X A P E L K E T A K
Aralar tabernan partidak gaur

Aralar tabernan gaur honako partidak jokatuko dira: Xarpa-
Mitxelena/Pako-Pantxo; Andoni-Ricar/Xabier-Iñaki; Roberto-
Iñaki/Joxe Mari-Joxemari; eta Julio-Mantxa/Igor-Miguel. \\

Parkeko artz parea. 

